
Neçə-neçə qərinə bundan əvvəl Göyçə mahalının Basarkeçər rayonunun 
Nərimanlı kəndində dünyaya göz açan bir oğlanın tanınmışlardan olacağı  
heç kimin ağlına gəlməzdi. Sadəcə, uşağa tədbirli, zəkalı, düz danışan adam 
mənası verən Bəhmən adını qoymuşdular. O da adına layiq bir ömür yaşadı, aşıq 
sənətinin incəliklərinə vaqif oldu, sazı, sözü ilə qazandığı şan-şöhrət el-obanı, 
mahalı dolaşdı.   

Bəhmən gənc yaşlarından sinəsini 
ərənlərin söz xəzinəsinə çevirib. Aşıq Alı-
nın, Aşıq Ələsgərin dürlü-dürlü qoşmala-
rını, gəraylılarını sevə-sevə sinədəftərinə 
“yazıb”. Sazın ölməz sədaları altında şi-
rin avazla oxuyub. Bir çox aşıq havaları 
və dastanlar yaradıb.

Aşıq Bəhmən Göyçəli (Bəhmən İb-
rahim oğlu Qarayev) 1 may 1901-ci ildə  
anadan olub. Uşaq yaşlarından atadan 
yetim qalıb. Böyük çətinliklərlə üzləşib, 
ağır güzəran keçirib. İbtidai təhsilini mol-
laxanada alıb. Sonradan biliklərə yiyələn-
mək üçün müxtəlif  kurslarda oxuyub. Bu 
da onun gələcəkdə doğma kəndi Nəri-
manlıda kənd  sovetinin sədri və başqa 
vəzifələrdə işləməsinə zəmin yaradıb. 
Ona qədər isə kolxozda sıravi kolxozçu 
və briqadir kimi çalışıb. əhmətsevərliyi 
ilə çoxlarının hörmətini qazanıb.

Uluların şeir-sənət bulağından su 
içən gənc Bəhmənin  özü də  şair təbli 
olub. Həssas təbiətli, incə duyumu ilə se-
çilib. İlhamını öz xalqından, onun zəngin 
tarixi keçmişindən, səadətli günlərindən 
alan Bəhmənin şeirləri onun böyük iste-
dadından və parlaq gələcəyindən xəbər 
verib.

O, təbiətin rəngarəng gözəlliklərindən 
ilham alıb. Əsərləri xalqımızın çoxəsrlik 
tarixinin qəhrəmanlıq və vətənpərvərlik 
səhifələrini özündə əks etdirib. övrünün 
ustad sənətkarları olmuş Aşıq İslam Yu-
sifov, Həsən Xəyallı, aşqın Məzahir və 
başqalarıyla Aşıq Bəhmənin bir-birindən 
maraqlı deyişmələri var. Şəxsi görüşlə-
ri zamanı görkəmli şair və yazıçılarımız 
Səməd urğun, Məmməd Rahim, Os-
man Sarıvəlli, Əli əliyev, Süleyman 
Rəhimov da Şair Bəhmən yaradıcılığına 
yüksək qiymət veriblər.  

Onun gəraylı, qoşma, müxəmməs, 
qəzəl, divani, dodaqdəyməz, cığalı təcnis 
və  aşıq şeir şəkillərinin digər anrların-
da yazdığı şeirləri dillər əzbəri olub. Yeri 
gəlmişkən, şairin “Bu üzüm-üzüm” rədi i 
təcnisi bu gün də öz təravətini, təzəliyini 
qoruyub saxlayır. El şənliklərində aşıqla-
rın ifasında yüksək şövqlə səslənir:

Payızda yetişən meyvə içində,
Dəhanda dadlıdı, bir üzüm, üzüm.
Bəslənir bir boyda, bəstə biçimdə,
İstədim bu bağdan bir üzüm üzüm.
Könlümün xanəsi bağı nə dərdi...

Yolçu, naşı bağban bağdan nə dərdi?
Sevgi çatsa sevgisinə nə dərdi,
Dəymədi canana bir üzüm, üzüm.
Bəhmənə açılan bağlı dərindi,
Kamil bağban, meyvə dəydi, dər indi!
Eşqin bəhrin mən gəzmişəm, dərindi,
Qəvvasıyam, indi bir üzüm-üzüm.

Aşıq Bəhmən Göyçəli Aşıq Alının, 
Xəstə Qasımın, Növrəs İmanın  qıfıl-
bəndlərini açması ilə də məşhur olub. 
Onun deyişmələri, eləcə də  “Əfqan və 
Tufan”, “Bəhmən və Humay” dastanları 
eldən-elə, dildən-dilə yayılıb. Təəssüf-
lər olsun ki, zəngin ədəbi irsi yetərincə 
araşdırılmayıb, dərindən öyrənilməyib. 
Ədəbiyyat tarixində həm şair, həm də us-
tad aşıq kimi tanınan Bəhmən Göyçəlinin 
şeirləri “ ətən, küsmə məndən” adlı kita-
bında günümüzə gəlib çatıb. Amma bu 
kitabda onun zəngin irsindən yalnız 25 
qoşması, 7 gəraylısı, 9 təcnisi, 18 divani-
si və 14 müxtəlif şeirləri yer alıb.

Görkəmli aşıq 1976-cı ilin payızında, 
75 yaşında vəfat edib. Üstündən yarım 
əsrə qədər vaxt keçsə də, xatirəsi yenə 
təzə-tərdir.  

Milli azlıqların  
İsmayıllı mozaikası

Müasir dövrümüzdə Azərbaycanda yaşayan bütün xalqların və etnik qrupların 
milli-mədəni dəyərlərinin qorunması işi dövlət siyasəti səviyyəsinə qaldırılmışdır. Eyni 
zamanda, Azərbaycan multikulturalizmi xüsusi bir fənn kimi universitetlərdə tədris 
edilir.  

Bu baxımdan  filologiya üzrə fəlsəfə 
doktoru adaş Əliyevin “İsmayıllı etno-
mühitindəki azsaylı xalqların folkloru” 
adlı monoqrafiyası praktik əhəmiyyətə 
malikdir. “Nəfəs” İctimai Birliyi və “Azər-
baycanın ostları Təşkilatı”nın dəstə-
yi ilə “Huner Group”un baş ofisində bu  
kitabın təqdimatı keçirilib. Mərasimdə 
ictimai birliyin sədri Firəngiz Balakişiye-
va, “Azərbaycanın ostları Təşkilatı”nın 
rəhbəri Billurə Bayramova–Bernard, 
filologiya elmləri doktorları, professor-
lar Seyfəddin Rzasoy və Asif Hacıyev, 
Azərbaycan iasporuna əstək Fondu-
nun direktoru Əkrəm Abdullayev, Bey-
nəlxalq Muğam Mərkəzinin direktoru 
Sahib Paşazadə, Folklor İnstitutunun 
əməkdaşları, “Lahıc” folklor qrupunun 
üzvləri, regionda yaşayan azsaylı xalq-
ların nümayəndələri iştirak ediblər.

Kitabda müəllifin ilk monoqrafiyası 
olaraq, İsmayıllı etnomühitində özlərinə 
layiqli yer tutmuş və milli–mədəni kimlik-
lərini qoruyan azsaylı xalqların – lahıc, 
ləzgi, hapıt, molokan və etnoqrafik qru-
pun – Axıska türklərinin folklor ənənələri 
araşdırılır. Monoqrafiyada hər bir nümunə 
qeydə alındığı dildə, bəzi məqamlarda 
isə tərcüməsi ilə təqdim edilib. Tədqiqat 
işində həm də azsaylı xalqların folklorun-

dakı bilinqvizm dil mühiti səciyyələndiri-
lib. Tədqiqat aspektləri belə kompleks və 
sistemli şəkildə ilk dəfə araşdırılır. 

Böyük zəhmət bahasına ərsəyə 
gələn bu kitabda İsmayıllı folklor mühi-
tinin ümumi mənzərəsi və multikultural 
ənənələr, folklor mühitində azsaylı xalq-
ların yeri, epik, lirik və mərasim folkloru 
adlı fəsillərdə müxtəlif nümunələr topla-
nıb. Burada məharətlə seçilmiş inanc və 
sınamalar, rəvayətlər, nağıllar, şəbədələr, 
qarğışlar, alqışlar, maraqlı əhvalatlar, 
ağılar, eyni zamanda, ləzgilərin, hapıtla-
rın, malakanların (ingilis, rus və malakan 
və ləzgi dillərində) folklor nümunələri xü-
susi maraq doğurur.

Layihə rəhbəri akademik Muxtar İma-
nov olan kitabın ön sözünün müəlli əri 
filologiya elmləri doktorları, professorlar 
Asif Hacıyev və Mayıl Əsgərov, elmi re-
daktoru filologiya üzrə fəlsəfə doktoru 
Atəş Əhmədlidir.

Kitab Anqolada yaşayan azərbay-
canlı Billurə və fransız Antuan Bernard-
lar cütlüyünün maliyə dəstəyi ilə işıq üzü 
görüb.

Havalansın cazın səsi!
Dünyada cazın ilkin mərhələsi olan reqtaym ABŞ-nin Missuri ştatının 

barlarında XIX əsrin sonlarında meydana gəlib. Əsl caz musiqi üslubu isə ötən 
əsrin əvvəllərində Nyu-Orlean şəhərində yaranıb. Ayrı-ayrı janrların sintezi   
kimi formalaşan caz əvvəlcə zəncilərin, sonra isə ağların da sevimli musiqisi 
kimi geniş yayılıb. UNESCO cazın populyarlığını nəzərə alaraq, 2011-ci ildən 
başlayaraq 30 aprel tarixini Beynəlxalq Caz Günü elan edib.

Üzeyir Hacıbəyli adına Bakı Musiqi 
Akademiyasının təşəbbüsü və təşkilat-
çılığı, A A Universitetinin, eləcə də Mə-
dəniyyət Nazirliyinin təşkilati dəstəyi ilə 
keçirilən Bakı Beynəlxalq Caz Günü ilə 
bağlı silsilə tədbirlər davam edir.

Ölkəmizdə də caz musiqisi məş-
hurdur. Azərbaycan cazı dünyada 
özünəməxsusluğu ilə seçilir. Xalq mu-
siqisi və muğam harmoniyası ilə birləş-
dirərək ifa edilən caz kompozisiyaları, 
heyrətamiz variasiyalar dinləyicilərə 
əvəzsiz zövq verir. 

Bakı Beynəlxalq Caz Festivalı Azər-
baycanda caz mədəniyyətinin formalaş-
dığının parlaq sübutudur. 2005-ci ildən 
bəri keçirilən bu festivalda yerli və xarici 
caz ulduzları iştirak edir, seminarlar, us-
tad dərsləri, “Uşaq caz günü”, “Ən yaxşı 
caz ifaçısı” müsabiqələri, incəsənət və 
foto sərgiləri və başqa tədbirlər təşkil olu-
nur. Təsadüfi deyil ki, bu festival 2016-ci 
ildə Avropa Caz Birliyinə daxil edilib.

Özünəməxsus tərzi ilə seçilən Azər-

baycan cazı  yeni-yeni ifaçıların isteda-
dı sayəsində inkişaf edir. Gənc ifaçı İs-
far Sarabski İsveçrədə keçirilən 43-cü 
Montrö Caz Festivalının qalibi olub. Bu 
yalnız İsfar üçün yox, Azərbaycan mu-
siqisi adına böyük uğur idi. Bu siyahıda 
Rain Sultanov, Əminə Fiqarova, Şahin 
Növrəsli, Sevda Ələkbərzadə, Salman 
Qənbərov kimi  virtuoz ifaçılar da yer tu-
turlar.  

Builki caz bayramları da öz cazi-
bədarlığı ilə diqqət çəkir. Üç gün ərzin-
də müxtəlif mədəniyyət icmaları, təhsil 
müəssisələri, konsert müəssisələri və 
dövlət qurumları Bakıda ruh təzələyən 
beynəlxalq “caz nəsimi”nə qoşulublar.   

Bu tədbirlər çərçivəsində srağagün 
A A Universitetində “Azərbaycanda caz 
orkestrləri ənənəsi: keçmiş və bu gün” 
mövzusunda diskussiya-konsert olub. 

Konsert Xalq artisti, diri or, caz ifaçısı, mu-
siqi sənətinin tanınmış nümayəndəsi Tofiq 
Əhmədovun 100 illiyinə həsr edilmişdi.

Konsertdən əvvəl çıxış edən A A 
Universitetinin prorektoru Fariz İsmayıl-
zadə təhsil ocağında hər zaman Azərbay-
canın tarixi şəxsiyyətlərinə həsr olunmuş 
yaradıcılıq gecələrinin təşkil edildiyini bil-
dirərək dedi ki, Tofiq Əhmədov da bu sıra-
dandır. A A Universitetində cazsevərlər 
çoxdur və onların Əhmədov fenomenini 

daha yaxından  tanımaları baxımından 
bu duskussiya-konsert önəmlidir.     

Əməkdar incəsənət xadimi Rafiq Se-
yidzadə görkəmli cazmenin həyat və ya-
radıcılığından danışdı. Bildirdi ki, sevilən 
diri orun rəhbərlik etdiyi estrada orkestri 
anrın inkişafında böyük rol oynayıb.   

Sonra yana Musiqi və Səhnə Sənət-
ləri Universitetinin dosenti, “Big Band” 
orkestrinin rəhbəri Markus Geyzelxart 
“Almaniya və Avstriyada caz orkestrləri: 
keçmiş–bu gün–gələcək  mövzusunda 
maraqlı məruzə etdi. igər  natiqlər Azər-
baycanda caz musiqisinin özəl ənənələ-
rinin olduğunu vurğuladılar, konkret fakt-
lar söylədilər. Niyazi, Tofiq Quliyev, aqif 
Mustafazadə, Rafiq Babayev xatırlandı. 

Tofiq Əhmədovun Azərbaycan mədə-
niyyətinə əvəzsiz xidmətləri sadalandı.  
Qeyd edildi ki, unudulmz sənətkar To-
fiq Əhmədov Bakı Konservatoriyasında 
klarnet ixtisası üzrə təhsil aldıqdan sonra 
Moskvanın məşhur caz qruplarında fəa-
liyyətə başlayıb və qısa zamanda həmin 
aləmdə böyük rəğbət qazanıb. O, 1961-
ci ildə caz-estrada orkestri yaradıb və 
mükəmməl kollektiv kimi formalaşdırıb. 
Tofiq Əhmədov ömrünün sonuna qədər 
kollektivin bədii rəhbəri və baş diri oru 
olub. Hazırda AzT -nin nəzdində fəaliy-
yət göstərən estrada simfonik orkestri 
Tofiq Əhmədovun adını daşıyır.    

ıxışlardan sonra söz musiqiyə ve-
rildi. eşidli kompozisiyaların səsləndiyi 
konsert proqramında ecazkar cazın zə-
ri iyi hər kəsi valeh etdi. Ənənəvi Qərb 
üslubu nə qədər xoş təsir bağışlasa da, 
muğam çalarları öz dogmalığı ilə sənət-
sevərləri daha çox ilhamlandırdı... 

ünən isə Heydər Əliyev Sarayında 
da Azərbaycan caz musiqiçilərinin işti-
raki ilə konsert  oldu. Azərbaycanın caz 
ulduzları Salman Qənbərov, Cəmil Əmi-
rov, Tofiq Cabbarov (“Bakuba” qrupu), 
Mircavad Cəfərov (“Cəngi” qrupu), İsfar 
Sarabski, Emil Əfrasiyab, Şahin Növ-
rəsli, Etibar Əsədli, Əfqan Rəsul, Elvin 
Bəşirov, Ruslan Hüseynov, Haciyev Ra-
miz-Xan, sa Bagirov, Coşqun Sadıxov 
öz performansları ilə seyrçilərin könüllə-
rini oxşadılar.

Bir daha şahidi olduq ki, Azərbaycan-
da caz ənənəsi yaşayır, həm də bu, möh-
kəm təməllər üzərində qurulub. 

Naxçıvanda kitab təqdimatları  
AMEA-nın Naxçıvan Bölməsində Əbülfəz Quliyevin 

tərtib etdiyi “Qütb Xarəzmi. Xosrov və Şirin”, eləcə də 
Fərman Xəlilovun “Naxçıvanın elmi, ədəbi və mədəni 
mühiti: tədqiqlər” adlı kitablarının təqdimat mərasimi 
keçirilib.  

Tədbiri giriş sözü ilə açan 
AMEA Naxçıvan Bölməsi-
nin sədri, akademik İsmayıl 
Hacıyev kitabların müəlli ə-
ri – AMEA-nın müxbir üzvü, 
professor Əbülfəz Quliyev və 
Əlyazmalar Fondunun direk-
toru, filologiya elmləri doktoru 
Fərman Xəlilovun səmərəli 
elmi fəaliyyətinə, araşdırma-
larının ümumi mahiyyətinə 
nəzər salıb.

Əbülfəz Quliyevin tərtib 
etdiyi “Qütb Xarəzmi. Xos-
rov və Şirin” kitabı barədə 
danışan akademik bildirib ki, 

professor bundan öncə də 
çoxsaylı elmi kitab və mo-
noqrafiyalarla bərabər, tər-
cüməçilik fəaliyyəti ilə məşğul 
olmuş, orta əsrlərə aid bəzi 
əsərləri ana dilimizdə oxuna 
bilməsi üçün transkripsiyada 
oxuculara təqdim etmişdir.

Fərman Xəlilovun “Naxçı-
vanın elmi, ədəbi və mədəni 
mühiti: tədqiqlər” adlı dördün-
cü kitabı haqqında fikirlərini 
bölüşən bölmə sədri qeyd 
edib ki, əsər 2017, 2019 və 
2021-ci illərdə işıq üzü görən 
üçcildliyin davamıdır. Kitabda 

Fərman Xəlilovun Naxçıvanın 
elmi, ədəbi və mədəni mühi-
tindən bəhs edən məqalələri, 
müsahibələri yer alıb.

Sonra İncəsənət, il və 
Ədəbiyyat İnsitutunun şöbə 
müdiri, filologiya elmləri dok-
toru, dosent Nuray Əliye-
vanın və bölmə aparatının 
Beynəlxalq əlaqələr şöbəsi-

nin əməkdaşı, filologiya üzrə 
fəlsəfə doktoru Mehriban Sul-
tanın kitablar haqqında    mə-
ruzələri dinlənilib. AMEA-nın 
müxbir üzvü əli Baxşəliyev 
və filologiya üzrə fəlsəfə dok-
toru, dosent Aytən Cəfərova 
da kitabların məziyyətlərin-
dən danışıblar.    

Türk Mədəniyyəti və İrsi Fondu  
Bakıdan yeni üfüqlərə boylanır

Bakıda Türk Mədəniyyəti və İrsi Fondunda təşkilata üzv ölkələrin, 
mədəniyyət nazirlərinin, nazir müavinlərinin, eləcə də ölkəmizdə akkreditə 
olunmuş diplomatik korpusun rəhbər və nümayəndələrinin iştirakları ilə 
Fondun Şura toplantısı keçirilib.

Tədbirdə çıxış edən Azərbaycanın 
mədəniyyət naziri Adil Kərimli Türk Mə-
dəniyyəti və İrsi Fondunun tarixindən 
bəhs edib. Bildirib ki, 2015-ci ildən fəa-
liyyətə başlayan fond ötən illər ərzində 
çoxsaylı layihələr reallaşdırıb, elmi-mə-
dəni tədbirlər təşkil edib. Bundan sonra-
kı fəaliyyətində fondun qarşısında Türk 
dünyasının, xüsusilə beynəlxalq və re-
gional çağırışlara cavab verən yeni fəa-
liyyətin qurulması istiqamətində mühüm 
vəzifələr durur.  

Qeyd edilib ki, Türk Mədəniyyəti və 
İrsi Fondu, TÜRKSOY, Türk Əməkdaşlıq 

və Koordinasiya Agentliyi (TİKA), Türk 
Akademiyası, Türk övlətləri Təşkilatları-
nın fəaliyyəti tandem xarakterli olmalıdır. 
Bu təşkilatlar bir-biri ilə qarşılıqlı əlaqədə 
fəaliyyət göstərməli, bir-birini gücləndir-
məlidir. Bir-birini təkrarlamadan dünyada 
vacib platformaya çevrilməlidir.

Türk Mədəniyyəti və İrsi Fondunun 
prezidenti, Qazaxıstanın Əməkdar in-
cəsənət xadimi, musiqiçi, sənətşünaslıq 
elmləri doktoru Aktotı Raimkulova bildirib 
ki, bundan sonra Fondun Nazirlər Şurası 
hər il toplanaraq, təşkilatın fəaliyyətinin 
nizamnaməsinə uyğun, üzv dövlətlərin 

təklif və maraqlarına əsasən layihələrin 
həyata keçirilməsinə töhfəsini verəcək. 
“Qədim və zəngin türk mədəni irsini qo-
ruyan, təbliğ edən fondun fəaliyyəti hazır-
da dünyanı narahat edən mədəni kimliyin 
yoxa çıxması fonunda xüsusi əhəmiyyət 
daşıyır.  

Türk Mədəniyyəti və İrsi Fondunun 
beynəlxalq səviyyədə türk dövlətlərinin 
birliyinin nümunəsi kimi çıxış etdiyini söy-
ləyən Qazaxıstanın mədəniyyət naziri 
Aida Balayeva fondun səmərəli fəaliy-
yətindən danışıb. O əlavə edib ki, bu il 
Qazaxıstanın Tamqalı bölgəsində Tam-
balı petroqli ərinə həsr olunmuş və türk 
dünyası alimlərini bir araya gətirəcək el-
mi-praktik konfrans keçiriləcək.  

Qırğız Respublikasının mədəniyyət, 
informasiya, idman və gənclər siyasəti 
nazirinin müavini ingiz Esenqul gələ-
cəkdə daha səmərəli əməkdaşlıqda fon-
dun vacib rolu olacağını vurğulayıb.  

Türkiyə mədəniyyət və turizm naziri-
nin müavini Serdar am bu toplantının 
türk dövlətləri arasında əməkdaşlığın 
inkişafı üçün yeni imkanlar açacağına 
ümidvar olduğunu bildirib. Türkiyəli nazir 
qeyd edib ki, dövlət başçılarımızın səmi-
mi dostluq münasibətləri son illərdə türk 
dövlətləri arasında müxtəlif sahələr üzrə 
əlaqələrin daha da dərinləşməsinə öz 
töhfəsini verib.

Toplantıda 3 noyabr 2023-cü ildə As-
tanada keçirilmiş Türk övlətləri Təşkila-
tının dövlət başçılarının X irvə Görüşü 
çərçivəsində fondun üzərinə qoyulan 
vəzifələr, o cümlədən 2024 və 2025-ci il-
lər üzrə Fəaliyyət Planı, Türk Mədəni İrsi 
Konvensiyasının hazırlanması məsələlə-
ri ətrafında müzakirələr aparılıb.

    El sənətkarlarımız

Göyçəli Aşıq Bəhmən

